
Кыргызстандагы БУУӨПтун, ГЭФ  Чакан Гранттар Программасынан
Гранттык колдоо алуу үчүн
Долбоордук сунуштардын конкурсу

конкурстун аталышы 
«Ички жана Борбордук Тянь-Шандын экосистемаларын коргоо»

Долбоордук сунуштарды берүү мөөнөтү: 
2026-жылдын 24 -марты, саат 17.00 чейин 

I. ГЭФтин ЧАКАН ГРАНТТАР ПРОГРАММАСЫ ЖӨНҮНДӨ 

1992-жылы Бразилиянын Рио-де-Жанейро шаарында өткөн БУУнун айлана-чөйрө жана туруктуу өнүгүү боюнча конференциясында («Жер саммити») түзүлгөн Глобалдык Экологиялык Фонддун Чакан Гранттар Программасы (ГЭФтин ЧГП) «глобалдуу ойлон, жергиликтүү деңгээлде аракеттен» принципи аркылуу туруктуу өнүгүүнүн маңызын чагылдырат.  Айлана-чөйрөнү сактоого жана калыбына келтирүүгө, ошол эле учурда калктын жашоо деңгээлин жана сапатын жогорулатууга багытталган долбоорлорго каржылык жана техникалык колдоо көрсөтүү менен, ГЭФтин ЧГП жергиликтүү коомчулуктар айлана-чөйрөгө зыян келтирбестен, өз муктаждыктарын канааттандыра аларын көрсөтүп келет. ГЭФ ЧГП – бул ГЭФтин глобалдык программасы, ГЭФ өнөктөштөрүнүн атынан БУУӨП тарабынан ишке ашырылат.
Программа төмөнкү тематикалык приоритеттер боюнча жергиликтүү коомчулуктар – анын ичинде  Коммерциялык эмес уюмдар, жамааттар жана башка коомдук уюмдар – тарабынан түздөн-түз ишке ашырылуучу чакан демилгелерге гранттык колдоо көрсөтөт: биологиялык ар түрдүүлүктү сактоо, климаттын өзгөрүүсүнө ыңгайлашуу жана анын кесепеттерин жумшартуу, жерлердин деградациясын алдын алуу жана токойлорду туруктуу башкаруу, эл аралык суулардын сапатын коргоо, химиялык жана тиричилик калдыктарын кыскартуу.
Кыргызстанда ГЭФтин Чакан Гранттар Программасы 2002-жылдан бери ишке ашырылууда. Бул мезгил ичинде жалпы суммасы 5,5 миллион АКШ долларынан ашкан 330 долбоорлорго гранттык колдоо көрсөтүлдү. Каржылоонун түзүмүндө гранттык каражаттардын 46% биологиялык ар түрдүүлүктү сактоого, 26% жер деградациясы менен күрөшүүгө, 19% климаттын өзгөрүүсүнүн кесепеттерин жумшартууга, 4% химиялык жана тиричилик калдыктарын кыскартууга жана 2% дан суу ресурстарын туруктуу башкарууга жана жергиликтүү коомчулуктардын потенциалын жогорулатууга багытталган.
Өз ишинде ГЭФтин ЧГПсы экосистемалык ыкманы колдонот, ага ылайык долбоорлорду колдоо жайыттар, саздак жерлер, токойлор жана көл экосистемалары сыяктуу экологиялык жактан маанилүү табигый системаларга багытталат. Кыргызстандагы Чакан Гранттар Программасы үчүн 8-Операциялык Фазанын алкагында төмөнкүдөй максаттуу экосистемалар аныкталган:
· Борбордук жана Ички Тянь-Шандын тоолуу жайыт-токой экосистемалары (Нарын жана Ысык-Көл облустары)
· Республика боюнча суулуу-саздак жана көл экосистемалары.

II. ДОЛБООРДУК СУНУШТАРДЫН КОНКУРСУ ЖӨНҮНДӨ МААЛЫМАТ 
Ысык-Көл жана Нарын облустарынын аймагында ГЭФ ЧГПнын приоритеттүү багыттары боюнча айлана-чөйрөнү коргоо жаатындагы жергиликтүү коомчулуктардын демилгелерин колдоо үчүн Кыргыз Республикасында каттоодон өткөн коммерциялык эмес уюмдар жана жамааттар арасында долбоордук сунуштардын конкурсу жарыяланат.
Конкурста төмөнкүлөргө багытталган долбоордук сунуштар каралат: 
1) Биоартүрдүүлүктү жана жаратылыш аймактарын сактоо;
2) Климаттын өзгөрүүсүнүн кесепеттерин жумшартуу жана ага ыңгайлашуу;
3) Жерлердин деградациясы менен күрөшүү;
4) Химиялык заттарды жана калдыктарды башкаруу;
5) Антропогендик таасирди азайтуу жана аларды өзгөчө корголуучу жаратылыш аймактарын коргоого тартуу максатында жергиликтүү коомчулуктардын кирешелерин жогорулатуу, атап айтканда:
Ысык-Көл облусу
a. «Сарычат-Ээрташ» мамлекеттик жаратылыш коругу
b. «Кара-Кол» мамлекеттик жаратылыш улуттук паркы
c. «Хан-Тенир» мамлекеттик жаратылыш паркы 
d. «Ысык-Көл» мамлекеттик коругу
Нарын облусу
e. «Каратал-Жапырык» коругу
f. «Салкын-Төр» мамлекеттик жаратылыш улуттук паркы
g. «Нарын» коругу
Сунуш берүүчү уюм өзүнүн долбоордук сунушунда коюлган милдеттерди чечүү жана максаттуу ландшафтты жана анын экосистемаларын өнүктүрүү үчүн комплекстүү ыкма зарыл болгон учурда жогорудагы багыттардын бир нечесин камтышы мүмкүн. Бардык долбоорлор ишке ашыруунун бардык этаптарында аялдардын, жаштардын жана майыптыгы бар адамдардын бирдей катышуусун камсыз кылууга тийиш.

Ушул конкурстун алкагында ГЭФтин ЧГП тарабынан колдоого алынышы мүмкүн болгон долбоорлордун мисалдары төмөнкүлөр болушу мүмкүн, бирок алар менен чектелбейт: 
	Биоартүрдүүлүктү жана жаратылыш аймактарынын экосистемаларын сактоо
	· жамааттык жаратылышты коргоо аймактарын (коруктарды) түзүү жана өнүктүрүү;
· Жаныбарлардын, куштардын жана өсүмдүктөрдүн сейрек кездешүүчү жана жоголуп бара жаткан түрлөрүн коргоо, аларды коргоого жергиликтүү коомчулуктардын катышуусун күчөтүү;
· Жергиликтүү коомчулуктардын мүчөлөрүнүн катышуусу менен жаратылыш экосистемаларын, генетикалык ресурстарды изилдөө боюнча изилдөө демилгелерин колдоо;
· Суулуу-саздак жана көл экосистемаларын калыбына келтирүү, башкаруу жана сактоо;


	Климаттын өзгөрүүсүн жумшартуу жана ага ыңгайлашуу
	· Жергиликтүү коомчулуктардын климаттын өзгөрүүсүнө туруктуулугун жогорулатуу;
· Суу үнөмдөөчү технологияларды жана эффективдүү сугаруу ыкмаларын киргизүү жана илгерилетүү:
· Энергия үнөмдөөчү технологияларды (кайра калыбына келүүчү жана энергия эффективдүү технологияларды) киргизүү жана илгерилетүү;


	Туруктуу жерди пайдалануу
	· Жаратылыш ресурстарын туруктуу башкаруу жана токой жана жайыт экосистемаларын калыбына келтирүү;
· Органикалык дыйканчылыкты, агротокойчулукту, агротуризмди жана экологиялык жактан таза продукция өндүрүүнү өнүктүрүү жана илгерилетүү;
· Айыл чарба жерлеринин түшүмдүүлүгүн жана туруктуулугын жогорулатуу боюнча салттуу билимдерди жана практикаларды сактоо жана жайылтуу;


	Өзгөчө корголуучу жаратылыш аймактарына жакын жашаган жергиликтүү коомчулуктардын кирешелерин жогорулатуу
	· Жергиликтүү коомчулуктардын альтернативдүү жана туруктуу киреше булактарын түзүү;
· Айыл чарба өндүрүшүндө кошумча нарк тизмегин түзүү жана өнүктүрүү;


	Химикаттарды жана калдыктарды башкаруу
	· ДДТ жана башка эскирген пестициддерди көмүү жайларын рекультивациялоо боюнча жергиликтүү демилгелерди колдоо;
· Химиялык калдыктарды коопсуз чогултуу, убактылуу сактоо жана ташуу боюнча чечимдерди киргизүү;
· Пластик калдыктар менен айлана-чөйрөнүн булганышын азайтуу жана пластик буюмдарына экологиялык жактан коопсуз альтернативаларды киргизүү;
· Калдыктарды өзүнчө чогултуу, кайра иштетүү, жоюу демилгелерин колдоо;
· Айыл чарбасында химикаттарды колдонууну кыскартуу/нөлгө чейин түшүрүү, топурактын түшүмдүүлүгүн сактоонун альтернативдүү ыкмаларын киргизүү




Долбоордук сунуштарга төмөнкү иш-чаралар милдеттүү түрдө киргизилиши керек: 
- коомчулуктардын мүчөлөрүн жана негизги өнөктөштөрдү долбоор, анын иш-чаралары жана жыйынтыктары жөнүндө маалымдоо (долбоордун бардык негизги иш-чараларында ГЭФтин ЧГПнын гранттык колдоосу жөнүндө эскерүү талап кылынат).
- долбоордун ишмердүүлүгү жана жыйынтыктары жөнүндө  СМИ жана социалдык медиада жарыялоо (жарыялоого чейин материалдарды ЧГП менен макулдашуу зарыл).
- коомчулуктардын мүчөлөрүнүн айлана-чөйрөнү коргоо жаатындагы потенциалын жана билимин жогорулатуу.
- социалдык интеграцияны, гендердик теңчиликти, ошондой эле майыптыгы бар адамдардын укуктарын жана мүмкүнчүлүктөрүн кеңейтүүнү илгерилетүү.
- Кыргыз Республикасынын экологиялык, санитардык жана курулуш нормаларына жана эрежелерине, зарыл болгон жерлерде (долбоорлорду иштеп чыгуу, керектүү экспертизаларды алуу ж.б.) шайкештикти камсыз кылуу.
Бир уюм ушул конкурска бир нече долбоор бере алат, бирок конкурстук комиссиянын оң чечими болгон учурда, гранттык колдоо бир гана долбоорду ишке ашыруу үчүн көрсөтүлөт. 

Төмөнкүлөргө багытталган долбоордук иш-чаралар каржыланбайт:
- Кыймылдуу жана кыймылсыз мүлктү сатып алуу
- капиталдык курулуш
- Мал жана аларга тоют сатып алуу

III. ДОЛБООРДУК СУНУШТАРДЫ БЕРҮҮ ПРОЦЕССИ
Кыргыз Республикасынын аймагында каттоодон өткөн кызыкдар коммерциялык эмес уюмдар өздөрүнүн долбоордук сунуштарын орус тилинде ГЭФтин ЧГП Программасынын атайын формасына ылайык, анда талап кылынган документтерди тиркөө менен берүүгө чакырылат. ГЭФтин ЧГПдан суралуучу сумма 50 000 АКШ долларынан ашпаш керек. Долбоорду ишке ашыруу үчүн сунуш ээси өзүнүн салымы жана/же өнөктөштөрдүн салымы түрүндө каражаттарды мобилизациялоого тийиш, алардын суммасы жалпысынан ГЭФтин ЧГП грантынын суммасына барабар же андан ашык болууга тийиш. Сунуш ээсинин жана анын өнөктөштөрүнүн өз салымы акча каражаттары, товардык-материалдык баалуулуктар, жумуштар жана кызматтар түрүндө болушу мүмкүн. Административдик чыгашалар, мисалы, кызматкерлердин эмгек акысы, кеңсени ижарага алуу, байланыш ж.б. ГЭФтин ЧГПдан суралуучу гранттын суммасынын 10%дан ашпашы керек.  
Конкурска коюлган долбоорлор гранттык келишимге кол коюлгандан кийин 24 айдын ичинде аякташы керек. Бекитилген долбоор боюнча гранттык келишим 2026-жылдын апрель айынын аягына чейин түзүлөт деп күтүлүүдө. 
Долбоордук сунуштун толук документтер PDF/скан форматында, мөөр жана кол коюлган түрдө 2026-жылдын 24-марты, саат 17:00гө чейин irina.talkambaeva@undp.org  электрондук почтасына жөнөтүлүүгө тийиш. Зарыл учурда документтердин түп нускалары өзүнчө суралат. Долбоордук сунуштун титулдук баракчасында конкурстун аталышы «Экосистемаларды коргоо, ОФ-8» көрсөтүлүүгө тийиш. 
Документтердин толук пакетин мөөрлөнгөн конвертте ГЭФтин ЧГПнын Улуттук Координаторуна төмөнкү дарек боюнча да тапшырса болот: 
БУУӨПтун долбоордук офиси, 720010, г. Бишкек, Киев көч. 195, 6-кабат.
Сунушту берүүнүн талаптары жана процедурасы боюнча бардык суроолорду irina.talkambaeva@undp.org электрондук почтасына же +996 (770) 090912 телефону аркылуу бере аласыздар. 
Маанилүү эскертүү! Конкурска берилген долбоордук арыздар кайтарылбайт жана пикир берилбейт.  
IV. ДОЛБООРЛОРДУ ТАНДОО КРИТЕРИЙЛЕРИ 
Долбоордук сунуштар ГЭФтин ЧГПнын Кыргызстандагы Улуттук Координациялык Комитети тарабынан төмөнкү критерийлер боюнча бааланат: 
· Долбоордо сунушталган долбоордук чаралардын жана ыкмалардын уникалдуулугу, инновациялуулугу жана бүтүндүгү;
· Долбоорду ийгиликтүү ишке ашыруу жана талап кылынган жыйынтыктарга жетүү үчүн сунуш ээсинин, ошондой эле тартылган өнөктөштөрдүн жана адистердин далилденген потенциалы;
· Бюджеттеги болжолдонгон чыгашалардын негиздүүлүгү жана реалдуулугу;
· Долбоордун жыйынтыктарынын жана таасиринин туруктуулугу; 
· Долбоордук иш-чаралардын улуттук жана эл аралык экологиялык жана климаттык приоритеттерге, анын ичинде экосистемалардын жана жергиликтүү коомчулуктардын климаттык туруктуулугун жогорулатууга кошкон салымына шайкештиги;
· Долбоорду ишке ашыруунун бардык этаптарында жаштардын, аялдардын жана майыптыгы бар адамдардын тең укуктуу жана инклюзивдүү катышуусун камсыз кылуу.

V. КОНКУРС БОЮНЧА ОНЛАЙН КОНСУЛЬТАЦИЯЛАР 
Конкурска катышууга кызыкдар уюмдар долбоордук сунушту берүү процедурасы жана долбоордук арызды расмийлөө боюнча Zoom платформасында уюштурула турган онлайн конференцияда кеңеш ала алышат: 
2026-жылдын 10 марты, 10:00-12:00 
Конференцияга кирүү шилтемеси https://undp.zoom.us/j/85327910980?pwd=Ybd30nRv002aaWNS4eZNzGEJXwOK1U.1 
Конференциянын идентификатору: 853 2791 0980
Кирүү коду: 015996

